Аудан әкімдігі жанындағы «Кәмелетке толмағандардың істері және олардың құқықтарын қорғау жөніндегі комиссия» отырысының
ХАТТАМАСЫ
№7

Құлан ауылы                                                                                      2026 жылғы 10 сәуір,
сағат 16.30, аудан әкімдігінің
үлкен мәжіліс залы

Төрағалық етуші: Б.Тұрсынбек - аудан әкімінің орынбасары, комиссия төрағасы.
Комиссия хатшысы: А.Сәрсеханұлы - ауданы әкімі аппаратының бас инспекторы – комиссия хатшысы.
Қатысқандар: Аудан прокуратурасының прокуроры Д.Сарымолда, тізім бойынша (қоса тіркеледі).

Күн тәртібі:

1. Мектеп, колледж психологтарының балаларды алаңдатқан мәселелерді дер кезінде анықтау және оларға көрсетілетін көмектер, сауалнама нәтижелері бойынша жүргізілген жұмыстары туралы;
2. Ауылдық округтерде кәмелетке толмағандар арасында құқық бұзушылықтардың, оқыс оқиғалардың алдын алу, жайсыз отбасылармен атқарылып жатқан шаралар туралы;
3. Луговой ауылы, Б.Абуталипов  №14 көшесі үйдің тұрғыны Д.А-ның кәмелет жасына толмаған балаларына қатысты және М.Ж.К-ның отбасындағы балалардың мәселесіне қатысты
4. Комиссияның құзыретіне кіретін әр түрлі мәселелер. 

(Б.Тұрсынбек, Г.Ускенбаева, А.Шайлаева, Ж.Өмірқұлов, М.Ибрагимов, Е.Кайпулдаев)

1. Баяндамашылар мен хабарламашылардың баяндамалары мен хабарламалары, мәлімдемелері назарға алынсын.

2. Аудандық білім бөлімі басшысының міндетін атқарушы (Б.Самылтыров, келісімі бойынша, жинақтау), барлық білім беру ұйымдары (келісімдері бойынша), Құлан агротехникалық жоғары колледжінің директоры (Т.Шарипов, келісімі бойынша), заң талаптарына сәйкес: 
[bookmark: _GoBack]2.1. Үмітсіздік деңгейі жоғары және орташа деңгейдегі оқушылармен, студенттермен жүргізіліп жатқан психологиялық түзету және алдын алу жұмыстары бойынша толық ақпарат ұсынылып, қолданылатын әдістер мен жұмыс түрлері нақты сипатталсын, жүргізілген жұмыстардың тиімділігі қайта диагностикалау нәтижелерімен талданып көрсетілсін, сондай-ақ қажет болған жағдайда тәуекел тобындағы оқушыларға арналған қосымша түзету-дамыту бағдарламалары арқылы жұмыстар жүргізілсін.
Орындау мерзімі: 04.05.2026 жылға дейін, әрі қарай тұрақты бақылау.
2.2. Аудандағы білім беру ұйымдарында Дэн Олвеустің «Буллинг» сауалнамасының нәтижесінде 155 оқушы өздерінің буллингке әлсіз деңгейде ұшырағанын көрсеткен (Б.Момышұлы атындағы орта мектебі 23 оқушы, Ы.Алтынсарин атындағы орта мектебі 20 оқушы, Қ.Сәтбаев атындағы орта мектебі 17 оқушы, Алғабас орта мектебі 51 оқушы, №3 шағын орталықты орта мектебі 40 оқушы, М.Әуезов атындағы тірек мектебі 4 оқушы) аталған білім беру ұйымдарының әкімшілігіне, мектеп психологтары мен тәрбие ісі жөніндегі орынбасарларына буллингтің алдын алу және түзету бағытында жүргізіліп жатқан жұмыстарда формалдылыққа жол бермей, оқушылар арасындағы қарым-қатынасты жақсарту және психологиялық қолдау көрсету шараларын қабылдасын.
Орындау мерзімі: 04.05.2026 жылға дейін, әрі қарай тұрақты бақылау.

2.3. Патронаттық тәрбиеге берілген, жетім және ата-анасының қамқорлығынсыз қалған балалардың құқықтарын қорғау мақсатында, сондай-ақ толық емес және азаматтық некедегі отбасыларда, өгей ата-аналарымен бірге тұратын балалардың өмір сүру жағдайына тұрақты мониторинг жүргізу, профилактикалық іс-шараларды сапалы әрі нәтижелі ұйымдастыру, жаңадан анықталған тәуекел жағдайлары бойынша уақтылы дабыл беріп, оларды ерекше бақылауға алу қамтамасыз етсін.
Орындау мерзімі: тұрақты бақылау.

2.4. Мектеп психологтары, әлеуметтік мамандары оқушылармен жұмыс жүргізу барысында олардың отбасындағы жағдайына байланысты туындайтын мәселелерді дер кезінде анықтап, оларды шешу мақсатында аудандық отбасын қолдау орталығының мамандарымен бірлескен түрде жүйелі, үйлестірілген жұмыстар жүргізуді қамтамасыз етсін. 
Орындау мерзімі: тұрақты бақылау.

2.5. Білім бөлімі тәуекел тобындағы отбасыларда тәрбиеленіп жатқан кәмелетке толмаған балаларды уақтылы анықтауды қамтамасыз етіп, олардың әлеуметтік жағдайына мониторинг жүргізу мақсатында «FSM Social» платформасы арқылы тиісті сигналдарды дер кезінде енгізу жұмыстарын жүйелі түрде ұйымдастырып, бақылауға алсын.
Орындау мерзімі: тұрақты бақылау.

2.6. Білім бөлімі психодиагностикалық зерттеулер нәтижесінде анықталған қобалжу деңгейі жоғары балалармен жүргізілетін психологиялық түзету жұмыстарына қажет болған жағдайда облыстық психологиялық орталықтың білікті мамандары арқылы жүзеге асыруды қамтамасыз етсін.
Орындау мерзімі: тұрақты бақылау.

3. Аудандық білім бөлімі басшысының міндетін атқарушы (Б.Самылтыров, келісім бойынша, жинақтау), аудан әкімдігінің тұрғын үй коммуналдық шаруашылық, жолаушылар бөлімі басшысының міндетін атқарушы (М.Аденов), заң талаптарына сәйкес:
3.1. Оқушылардың жол қозғалысы қауіпсіздігін қамтамасыз ету және олардың өмірі мен денсаулығына қауіп төндіретін факторлардың алдын алу мақсатында білім беру ұйымдарының жанындағы аумақтарда тиісті шаралар қабылдансын.
Атап айтқанда: балалардың жүріп өтетін жол бойына арнайы жол белгілерін орнату, көше бұрылыстарында құлап қалған немесе тасада қалып қойған жол белгілерін қалпына келтіру, жаяу жүргіншілерге арналған жолақтардың (өткелдердің) болуын қамтамасыз ету, сондай-ақ бейнебақылау жүйелерінің толық әрі үздіксіз жұмыс істеуін бақылауға алсын.
Орындау мерзімі: 04.05.2026 жылға дейін, әрі қарай тұрақты бақылау.

3.2. Білім бөлімі тарапынан жасөспірімдердің жол қауіпсіздігін қамтамасыз етуге бағытталған жолақтар қою, жол белгілері орналастыру т.б. ұсыныстар бойынша білім беру ұйымдары басшыларынан (мектеп, балабақша, қосымша білім беру ұйымдары), жинақтап аудан әкімдігінің тұрғын үй коммуналдық шаруашылық, жолаушылар бөліміне ұсынсын.
Орындау мерзімі: 27.04.2026 жылға дейін, әрі қарай тұрақты бақылау.

 4. Аудандық білім бөлімі басшысының міндетін атқарушы (Б.Самылтыров, келісімі бойынша, жинақтау), барлық білім беру ұйымдары (келісімдері бойынша), Құлан агротехникалық жоғары колледжінің директоры (Т.Шарипов, келісімі бойынша), аудандық Полиция бөлімінің бастығы (М.Қуанышбеков, келісімі бойынша), ауылдық округ әкімдері, заң талаптарына сәйкес: 
4.1. Оқу жылының аяқталуына 2 ай қалуына байланысты қазірден бастап жасөспірімдердің жазғы демалыс уақтысында оқыс оқиғаларға жол бермеу, қауіпсіздігін қадағалу бойынша оқушыларды, ата-аналарды ақпараттандыру жұмыстарын кең көлемде жүргізсін. Білім бөлімі тарапынан оқушылардың қауіпсіздігіне байланысты және ата-аналардың міндеттері мен жауапкершілігі мен құқықтары қамтылған арнайы ақпараттық парақшаларды (брошюралар) әзірлеп, таратуды қамтамасыз етсін. Мектеп әкімшілігі ата-аналармен демалыс уақтысында оқушылардың қауіпсіздігін қадағалау мақсатында тұрақты түрде байланыс орнатып отыруды қадағаласын.
Орындау мерзімі: 20.05.2026 жылға дейін, әрі қарай тұрақты бақылау.

4.2. Білім беру ұйымдары басшылары алдағы келе жатқан мерекелер қарсаңында жасөспірімдердің өмір қауіпсіздігі мен денсаулығын сақтау шараларын күшейту, құқықбұзушылыққа жол бермеу мақсатында көктем мезгілі кезінде түрлі насекомдардан жұғатын аурулардың таралуының алдын алу үшін оқушылардың топтасуын, тау бөктеріне саяхаттамауға, құқық бұзушылыққа әкеп соғуы мүмкін тәуекелдерді азайту мақсатында жүйелі жұмыс жүргізсін. Осы бағытта білім беру ұйымдары ата-аналар комитеттері, әкелер мен аналар мектептері өкілдерін қамти отырып, рейдтік шараларға ұйымдастырсын.
Орындау мерзімі: тұрақты.

4.3. Есептегі спирттік ішімдікке салынған азаматтарға тұрғылықты мекен-жайлары бойынша заң талаптырына сай тексеру жұмыстарын жүргізсін және сол отбасылардағы кәмелетке толмаған балалардың жағдайына баса назар аударылсын.
Спирттік ішімдікке әуес отбасыларда тәрбиеленіп жатқан кәмелетке жасына толмаған жасөспірімдердің өмір қауіпсіздігін қамтамасыз ету мақсатында мектеп интернаттарына орналастыру бойынша шаралар қабылдасын.
Орындалу мерзімі: тұрақты.

4.4. Ерекше бақылауды қажет ететін отбасылар картасын қайта жаңартып, тізімнен тыс қалған отбасылармен толықтырып, олармен жекелеп тереңірек жұмыс жүргізуді жолға қойсын, өрескел жағдайлар анықталса комиссияға ұсыныс енгізсін.
Орындау мерзімі: 04.05.2026 жылға дейін, әрі қарай тұрақты бақылау.

4.5. Учаскелік полиция инспекторлары мен амбулаторияның мейірбикелері өзіне бекітілген аумақта үй аралау жұмыстарын жүйелі іске асыруын қатаң бақылауға алсын, кәмелет жасына толмаған балаларды тәрбиелеп отырған отбасыларда тәуекелдер анықталған жағдайда дер кезінде тиісті тараптарға ресми мәлімет берсін.
Орындау мерзімі: 04.05.2026 жылға дейін, әрі қарай тұрақты бақылау.

5. Луговой ауылдық округінің әкімі (Ж.Өмірқұлов), Ақбұлақ ауылдық округінің әкімі (М.Ибрагимов), ауылдық округ әкімдері, заң талаптарына сәйкес: 
5.1. Бала құқықтары жөніндегі уәкіл Дәурен Орайұлының ауданға жасаған жұмыс сапары барысында отбасылардың әлеуметтік жай-күйімен танысу және оларды әлеуметтендіру бойынша берілген тапсырмалардың орындалуын бақылауға алып, олардың уақтылы әрі сапалы орындалуын қамтамасыз ету жөнінде тиісті шаралар қабылдансын.
Орындау мерзімі: 04.05.2026  жылға дейін, әрі қарай тұрақты бақылау.

5.2. М.Горький атындағы орта мектебінің алдынан өтетін жаяу жүргіншілер өткелінде оқушылардың қауіпсіздігін қамтамасыз ету мақсатында орнатылған жасанды жол кедір-бұдырын (жол кедергісін) ауыстыру мәселесін қарастырып, тиісті шаралар қабылдауыңызды сұраймыз. 
Орындау мерзімі: 04.05.2026 жылға дейін, әрі қарай тұрақты бақылау.
5.3. Аудан аумағында орналасқан көлдер мен тоғандардың маңында аудан тұрғындарын оның ішінде жасөспірімдердің өмір қауіпсіздігін сақтау мақсатында ауылдық округ әкімдері тиісті арнайы қызметкерлерді бекітіп, олардың тұрақты кезекшілігін ұйымдастыруды және осы бағыттағы жұмыстардың жүйелі түрде орындалуын қамтамасыз етсін.
Сонымен қатар, тұрғындарды қауіпсіздік шаралары туралы ақпараттандыру мақсатында әлеуметтік желілер арқылы түсіндіру жұмыстарын жүргізу, бейнероликтер әзірлеу, тиісті сала мамандарының қатысуымен тікелей эфирлер өткізу және сұхбат беру жұмыстарын ұйымдастыру қамтамасыз етілсін.
Орындау мерзімі: 04.05.2026 жылға дейін, әрі қарай тұрақты бақылау.

6. Аудандық білім бөлімі басшысының міндетін атқарушы (Б.Самылтыров, келісім бойынша, жинақтау), аудандық полиция бөлімінің бастығы (М.Қуанышбеков,келісім бойынша), аудандық орталық аурухананың бас дәрігері (А.Бекебаева, келісімі бойынша), Луговой ауылдық округінің әкімі (Ж.Өмірқұлов), заң талаптарына сәйкес:
6.1. Луговой ауылы, Б.Абуталипов көшесі №14 үйдің тұрғыны Д.А-ға қатысты, оның туыстарының келісімі негізінде алкогольдік тәуелділіктен емдеу шараларын қабылдасын. Аталған мәселе бойынша тиісті көмектер көрсетілуін қамтамасыз етсін.
Орындалу мерзімі: 13.04.2026 жылға дейін, әрі қарай тұрақты бақылау.

6.2. Д.А-ның кәмелет жасына толмаған балаларын тәрбиелеу мен оларға білім беру жөніндегі міндеттерін тиісті деңгейде атқара алмауы, балалардың өмірі мен денсаулығына қатер төндіруі мүмкін деп тануына байланысты, анасының емдеу шараларын қабылдау кезінде кәмелет жасына толмаған балалары А.М.Т (24.11.2012 ж.т, Т.Рысқұлов атындағы мектеп-лицейінің 8 «В» сынып оқушысы) мен А.М.Т-ын (24.07.2017 ж.т, Т.Рысқұлов атындағы мектеп-лицейінің 3 «Д» сынып оқушысы) Тараз қаласындағы Жамбыл облысы әкімдігінің білім басқармасының «Арнаулы әлеуметтік қызметтерге мұқтаж балаларды қолдау орталығына» орналастырылсын.
Орындалу мерзімі: 13.04.2026 жыл.

6.3. Луговой ауылы, Тәуелсіздік көшесі №1/2 үйдің тұрғыны М.Ж.К-ның отбасында тәрбиеленіп жатқан кәмелетке толмаған жасөспірім К.Ж.Ж-ның өмір қауіпсізідігін, денсаулығын, отбасының жай-күйін алдағы уақытта мектеп әкімшілігі, Полиция бөлімі, отбасын қолдау орталығы, Луговой ауылдық округ әкімі қатаң бақылауға алып, тұрақты зерделеу жұмыстарын жүргізсін. 
Сонымен қатар, Луговой ауылдық округі әкімшілігі тарапынан М.Ж.К-ның еңбек қызметін жүзеге асыруы барысында баланың қараусыз қалмауын қамтамасыз ету үшін жұмыс орнының басшылығымен келіссөздер жүргізу арқылы оның жұмыс кестесін оңтайландыру және баланың қауіпсіздігіне қолайлы жағдай жасау мәселесі қарастырылсын. 
Орындалу мерзімі: 20.04.2026 жылға дейін, әрі қарай тұрақты бақылау.

7. Осы хаттаманың орындалуын бақылау «Аудан әкімдігі жанындағы кәмелетке толмағандардың істері және олардың құқықтарын қорғау жөніндегі комиссия» хатшысы А.Сәрсеханұлына жүктелсін.


Комиссия төрағасы                                                            Б.Тұрсынбек


Комиссия хатшысы                                                       А.Сәрсеханұлы

